
1. Algemene Inligting van die Openbare Instelling  

 

 Geregistreerde naam:  Afrikaanse Taalmuseum en -monument 
 
 Registrasie nommer (indien van toepassing):  NVT 
 
 Fisiese adres:  Pastorielaan 11 
  Paarl 
                                         7646 
 
 Posadres:  Posbus 498 
                                  Paarl 
                                  7620 
 
 Telefoonnommers:  +27 21 872 3441 
 
 Faksnommer:  +27 21 872 1106 
 
 E-posadres:  admin@taalmuseum.co.za 
 
 Webtuiste-adres:  www.taalmuseum.co.za 
 
 Interne ouditeurs: BGR Geoktrooieerde Rekenmeesters 
 
 Eksterne ouditeurs:  Ouditeur-Generaal van Suid-Afrika 
 
 Bankiers: Absa Bank 
 
 Raadsekretaris: Tania Laing 

2. Lys van Afkortings & Akronieme 

GJB 
Goedgekeurde Jaarlikse Begroting 

JFS 
Jaarlikse Finansiële State 

OG 
Ouditeur-Generaal van Suid-Afrika 

JPP 
Jaarlikse Prestasieplan 

SP 
Goedgekeurde Strategiese Plan 

ATM 
Afrikaanse Taalmuseum en -monument 

BBSEB 
Breedgebaseerde Swart Ekonomiese Bemagtiging 

BGR 
BGR Geoktrooieerde Rekenmeesters 

HUB 
Hoof Uitvoerende Beampte 

HFB 
Hoof Finansiële Beampte 

DSKK 
Departement van Sport, Kuns en Kultuur 

DOW 
Departement van Openbare Werke 

AERP 
Algemeen Erkende Rekeningkundige Praktyk 

AARP 
Algemeen Aanvaarde Rekeningkundige Praktyk 

HOD 
Hoër Onderwys Diploma 

LUR 
Lid van die Uitvoerende Raad 

MBL 
Magister in Bedryfsleiding 

MTBR 
Mediumtermyn-bestedingsraamwerk 

WBOB 
Wet op die Bestuur van Onroerende Bates 

WOO 
Wet op Openbare Oudit van Suid-Afrika 

OE 
Openbare Entiteit 

WOFB 
Wet op Openbare Finansiële Bestuur 

VKB 
Voorsieningskettingbestuur 

KMMO 
Klein, Medium en Mikro Ondernemings 

SBP 
Senior Bestuursprogram 

TR  
Tesourieregulasies 

3. Voorwoord van die Voorsitter 

 

 

 

 

 

 

 

 

3.1 Inleiding 

Die ATM-Raad het in hierdie verslagjaar voortgegaan met sy mandaat om die posisie van die ATM as 'n 

dinamiese, getransformeerde, inklusiewe en lewende 

instelling te versterk deur middel van sy versamelings, 

programme, geleenthede en kulturele aktiwiteite ter 

bevordering van maatskaplike samehorigheid en 

nasiebou. Die Raad bly verbind tot 'n deurlopende 

hersiening en kritiese evaluering van sy 

opvoedkundige programme, versamelings en 

kulturele aktiwiteite in 'n poging om relevant en 

aktueel te bly.  

 

Die Raad en Bestuur het, in ag genome die huidige gesprekke oor dekolonialisering en Afrikanisering, 

voortdurend aan die transformasie van sy programme, uitstallings en openbare geleenthede gewerk om 

die Afrika-oorsprong van Afrikaans sowel 

as die diversiteit van die Afrikaanse 

taalgemeenskap beter te weerspieël. Met 

die oog hierop vier ons uitstallings (soos 

die baie innoverende en kontemporêre 

Groen Galery) asook openbare 

geleenthede (soos ons konsertreeks) die 

diversiteit wat Afrikaans en ook Suid-

Afrika kan bied. Die ATM het daarin 

geslaag om ruimtes te bied vir jong en 

opkomende (Afrikaanse) digters en 

kunstenaars om hul werk en talent ten 

toon te stel. 

Die Raad het voortgegaan met sy strategiese doelstelling om die ATM as 'n lewende en dinamiese 

erfenisruimte te herposisioneer. Ten behoewe van hierdie doel het ons sterrekykpieknieks, piekniek-

konsertreeks, musikale geleenthede (soos koorfeeste en ander plaaslike optredes), vieringe van spesiale 

dae, openbare programme, uitreikaktiwiteite, geborgde skooltoere na die museum en monument, skryf- 

en debatkompetisies vir skoolleerders asook ander kommersiële aktiwiteite (soos fotosessies en 

rolprentopnames by die monument) 'n belangrike rol gespeel om die sigbaarheidsindeks van die instelling 

te verhoog en stereotipiese persepsies oor die ATM te verander.  

Vieringe van Afrikadag 2019 

Vieringe van Afrikadag 2019 

 

Prof EO Saal 
Voorsitter van die Afrikaanse Taalmuseum en -monument 

Die monument en die museum het ongeveer 65 000 

betaalde besoekers vir die 2019/2020- boekjaar 

gelok. Verder was dit in die oorsigjaar duidelik dat 

die ATM steeds groter sigbaarheid geniet, soos wat 

dit blyk uit die toenemende goeie publisiteit in beide 

die tradisionele media (koerante en uitsaaiwese) 

sowel as die nuwe media (soos die verskillende 

sosialemediaplatforms en ander aanlyn 

nuusplatforms). Dit is dus nie verbasend dat die ATM 

tans die derde grootste toerisme-aantreklikheid in 

die Wes-Kaap is nie.  

Een van die belangrikste ontwikkelings in die 

erfenissektor gedurende die 2019/2020- boekjaar 

was die bekendstelling van die verslag oor die 

haalbaarheidstudie rakende die samesmelting van 

die Departement van Sport, Kuns En Kultuur (DSKK) 

se entiteite. Die konsepaanbevelings in die haalbaarheidstudie vir die samesmelting van die DSKK-entiteite 

impliseer dat die ATM saam met ander nasionale erfenisinstellings in 'n nuwe herontwerpte 

vlagskipinstelling kan saamsmelt. Die Raad en Bestuur het die verslag deeglik ontleed en 'n omvattende 

risikobepaling van die voorgestelde herstrukturering van die erfenissektor gedoen. Die Raad het verder 

opbouende gesprekke met die DSKK-verteenwoordigers oor die voorgestelde aanbevelings vir 

samesmelting en die verbandhoudende risiko's vir die instelling gehad. Die Raad wil sy dank teenoor die 

DSKK uitspreek vir die deursigtige en akkommoderende aard van hierdie beraadslagings asook vir hul 

toewyding om die bekommernisse wat geopper is, aan te spreek.  

Die jaar 2020 is baie belangrik vir die ATM omdat dit die 45ste herdenking is van die Afrikaanse Taalmuseum 

en -monument, onderskeidelik op 14 Augustus 1975 en 10 Oktober 1975 ingewy. Die Raad en Bestuur het 

hierdie vieringe gesien as 'n geleentheid om die taaldiversiteit van Afrikaans ten toon te stel, en deur middel 

van verskillende kulturele aktiwiteite en optredes die rol wat Afrikaans speel in die proses vir maatskaplike 

samehorigheid en nasiebou te demonstreer. Vir hierdie doel het die bestuur en personeel gedurende 2019 

'n feeskalender saamgestel wat die beginsels van diversiteit en inklusiwiteit omarm. 

 

Die opwinding vir die feeskalender ς wat op 6 Februarie 2020 bekendgestel is ς is egter vervang met 'n 

"nuwe werklikheid" toe die eerste geval van die koronavirus (Covid-19) op 5 Maart 2020 in Suid-Afrika 

aangemeld is. Die vinnige verspreiding van Covid-19 het gelei tot die aankondiging deur die President van 

Suid-Afrika dat die land vanaf 26 Maart 2020 'n vlak 5-inperking gaan instel. Sedertdien is die deure van die 

museum en monument vir die publiek gesluit, maar die ATM het die kuberruimte verken en sommige van 

sy programme (soos Mandeladag en Jeugdag) aanlyn aangebied. Om die belanghebbendes steeds te 

betrek, het die instelling virtuele toere deur die museum en monument aangebied, sowel as virtuele 

45ste Feesbekendstelling VLNR: ATM 

Kommunikasiebeampte Sybrandus Adema, 

ATM Direkteur Michael Jonas, Drakenstein 

Raadslid Lauricha van Niekerk, Kaapse 

Wynland-distriksmunisipaliteit Raadslid Kobus 

du Plessis en digter Willem Fransman jr. 

Bouers wat gehelp bou het aan die ikoniese monument 

uitstallings van die Groen Galery, soos die hedendaagse 

uitstalling van die 'Bybel in Kaaps'. Hier aan die einde van 

die 2019/2020-boekjaar, is dit duidelik dat die Covid-19-

pandemie erfenisinstellings met 'n "nuwe werklikheid" 

gekonfronteer het. Dit impliseer dat die Raad sy finansiële 

en operasionele modelle in die 2020/2021-boekjaar moet 

hersien om die voortgesette finansiële volhoubaarheid 

van die instelling te verseker. 

 

3.2 'n Hoëvlak-oorsig van die openbare instelling en 

die ATM se prestasie in sy spesifieke sektor  

Die ATM-raad se doelwitte is gebaseer op 'n verbintenis 

om die posisie van die ATM te versterk as 'n dinamiese, 

innoverende en inklusiewe instelling wat die 

taalverskeidenheid van Afrikaans binne die konteks van 'n 

multikulturele samelewing bevorder. Met die oog hierop 

streef die Raad, as deel van sy missie, daarna om die 

diversiteit van Afrikaans te bevorder deur inklusiewe programme wat die miskende of voorheen 

gemarginaliseerde narratiewe van Afrikaans uitlig. Die Raad streef ook daarna om deur middel van sy 

opvoedkundige programme en kulturele aktiwiteite na ander taalgemeenskappe en -instellings uit te reik 

ten einde wedersydse respek tussen Afrikaans en ander tale te vestig deur erkenning te gee aan die rol en 

invloed wat ander inheemse tale in die ontwikkeling van Afrikaans speel. Verder streef die Raad daarna om 

ruimtes te skep vir die betrokkenheid van die Afrikaanse taalgemeenskap se verskillende rolspelers, veral 

die jeug, om met mekaar te skakel om die ideaal van maatskaplike samehorigheid te verwesenlik. So 

byvoorbeeld het die ATM in samewerking met die Afrikaanse Taalraad op 24 September 2019 'n baie 

suksesvolle seminaarreeks oor die oorsprong van Afrikaans in die Eersterust-gemeenskap (in die ooste van 

Pretoria) aangebied, wat 'n noodsaaklike ruimte gebied het vir die gedekolonialiseerde narratief van 

Afrikaans. 

Die volgende strategiese sleuteldoelwitte word voortdurend versterk: 'n Doelgerigte eksponensiële 

toename in besoekersgetalle, insluitend die verbreding van gebiede waaruit plaaslike leerders in die distrik 

getrek word, deur die aanbieding van innoverende en skeppende openbare programme; die versterking 

van die ATM se finansiële volhoubaarheid deur geteikende programme en besoeke om die instelling se 

inkomste te vergroot; bemarking en opvoeding, wat sentraal tot die instelling se sakemodel is; en 'n 

volgehoue toewyding om in die uiteenlopende behoeftes van die ATM te voorsien, deur die volhoubare 

dienslewering in die vorm van (virtuele) uitstallings asook gehalte- openbare programme en geleenthede 

te verbeter. 

Ondanks die voortdurende uitdagings ten opsigte van beperkte finansiële hulpbronne, het die Raad 

strategiese leiding verskaf rakende die beginsels van gesonde fiskale beleid, sowel as die bevordering van 

goeie praktyke en inisiatiewe wat die bedryfsdoeltreffendheid van die onderneming kan optimaliseer. Die 

Raad het kapasiteitsbou as 'n sleuteldoelwit vir die oorsigtydperk geïdentifiseer en het personeel 

aangemoedig om verskeie vaardigheidsopleidingsprogramme in voorsieningskettingbestuur by te woon 

om op die hoogte te bly van die nuutste ontwikkelinge in hierdie verband. As deel van 

bedryfsdoeltreffendheid het die Raad die interne organisasiestruktuur van die instelling hersien om 

aanspreeklikheid en dienslewering te verbeter. Hierdie ingrypings het daartoe bygedra dat die ATM sy 

teikens bereik het, soos uiteengesit in die jaarlikse prestasieplan (JPP) vir die boekjaar 2019/2020. 

Een van die belangrikste doelstellings vir die Raad is steeds die verbreding van die virtuele voetspoor van 

die instelling. Die digitaliseringsprojek van die ATM het nuwe momentum gekry met die aankoop van 

digitale skandeerders vir die digitalisering van die argiefversameling. Die digitaliseringsprojek ς wat intern 

bestuur word ς is 'n tydrowende en baie delikate proses wat slegs deur twee personeellede bestuur word 

Arabies-!ŦǊƛƪŀŀƴǎ ƛƴ Ωƴ ΨƪƻǇƭŜǎōƻŜƪΩ 

weens begrotingsbeperkings. Dit bly 'n lang gekoesterde ideaal van die Raad om sy argiefversameling so 

wyd moontlik beskikbaar te maak en die digitaliseringsprojek is 'n noodsaaklike stap in die rigting van 

daardie ideaal. Benewens die digitaliseringsprojek, het die Raad en die Bestuur virtuele toere deur die 

museum en monument in ses verskillende tale beskikbaar gestel. Soos vroeër aangedui, word sommige van 

die uitstallings in die Groen Galery (soos die 'Bybel in Kaaps') ook aangebied as virtuele uitstallings. Die 

Raad en Bestuur het gedurende die boekjaar 2019/2020 'n groot sprong gemaak om die virtuele voetspoor 

van die museum en monument te verhoog. Die webwerf en sosiale mediaplatforms van die instelling het 

ook gewilde plekke vir inligting geword en het 'n rekordgetal volgelinge in die oorsigtydperk gelok. 

In die algemeen bly die Raad steeds verbind tot sy strategiese doelwit om die instelling ingevolge gesonde 

bestuursbeginsels te bestuur wat sal help om dit as 'n toonaangewende en gewaardeerde rolspeler in die 

erfenissektor te vestig. 

 

 3.3 Strategiese verhoudings 

Die ATM gaan voort met sy verbintenis met die Afrikaanse Taalraad, 'n liggaam wat uit meer as 40 

verenigings bestaan, asook verskeie ander sleutel- Afrikaanse organisasies wat die beginsels van 

inklusiwiteit en respek vir taal- en kulturele diversiteit onderskryf. Hierdie strategiese verbintenisse 

verseker dat die werk wat by die ATM gedoen 

word, geldig, relevant en in ooreenstemming 

met die huidige ontwikkeling binne die 

Afrikaanse taal- en kultuursfere bly. Die ATM 

het ook gedurende die jaar 'n getal 

gesamentlike projekte/programme met sy 

sleutel- strategiese vennote aangebied om sy 

maatskaplike mandaat te vervul. Die ATM 

het in die oorsigtydperk met die Afrikaanse 

Taalraad saamgewerk om vir die eerste keer 

die erfenis-seminaarreeks in Eersterust aan 

te bied. Op soortgelyke wyse het die ATM 

met die ATKV hande gevat om die eerste 

#OnseFees in die Amfiteater aan te bied met 

die gewilde Rieldans-kompetisie die 

hoogtepunt van die fees. 

Die ATM het ook goeie verhoudings met verskeie media-instellings opgebou, wat 'n groter sigbaarheid vir 

die instelling tot gevolg gehad het. Die ATM het gereelde media-blootstelling in die hoofstroommedia 

(gedruk, aanlyn en uitsaaiwese) geniet ten opsigte van sy programme, werksessies en openbare 

geleenthede. Die ATM het byvoorbeeld 'n ooreenkoms met 'n plaaslike radiostasie in die Paarl om 

weeklikse gleuwe vir die ATM te voorsien om sy programme en aktiwiteite te bevorder. 

Verder het die ATM goeie betrekkinge met die Drakenstein-munisipaliteit opgebou en is die Raad van 

mening dat hierdie betrekkinge die potensiaal het om tot toekomstige samewerkingsprojekte te kan lei. 

'n Getal instellings in die Afrikaanse sakegemeenskap het ook finansiële steun verleen wat baie behulpsaam 

was om sommige van die ATM se doelstellings te bereik wat andersins nie moontlik sou wees nie. Die Raad 

is daarvan oortuig dat sulke verhoudings gekoester, versterk en uitgebrei moet word. 

 

3.3 Uitdagings wat die Raad in die gesig staar 

 

Die Raad erken die subsidietoekenning en bykomende toelaes wat gedurende die 2019/2020-boekjaar van 

die DSKK ontvang is. Die uitdagings met betrekking tot die betaling van ouditgelde wat byna 2,65% van die 

Taalgesprek tydens die ATKV se #OnseFees 2019 
VLNR: Annelise de Vries, Danneline Ramsden, Sonél 

Brits, kaptein John Witbooi, Anastasia de Vries, 
Crispin Sonn, Karien Brits en Michael Jonas. 



Jaarverslag vir 2019/20 Finansiële Jaar 
Die Afrikaanse Taalmuseum en -monument 

 
 

12 
 

totale ATM-begroting uitmaak, bly egter 'n wesenlike kommer vir die finansiële volhoubaarheid van die 

instelling. Die Raad versoek 'n hersiening van die ouditformule, veral vir kleiner instellings. 

 

Beperkte finansiële hulpbronne bly 'n konstante kwessie vir die ATM, aangesien dit die onderneming se 

vermoë belemmer om posisies in strategiese afdelings, soos finansies, voldoende te vul ten einde kapasiteit 

op te bou en bedryfsdoeltreffendheid te optimaliseer. Een van die herhalende uitdagings ς soos aangedui 

in die ouditbevindinge ς bly die nakoming van die voorsieningskettingbestuurprosesse. Vir hierdie doel het 

die Raad 'n gedetailleerde ouditplan, gebaseer op die ouditbevindinge, opgestel wat streng deur die Oudit-

en-Risikokomitee gemonitor en geïmplementeer is om herhalende bevindings rakende die nakoming van 

wetgewing te oorbrug. Die Raad het hom daartoe verbind om 'n bemagtigende omgewing vir voortdurende 

kapasiteitsbou te skep om personeel toe te rus met die nodige vaardighede om die strategiese doelwitte 

van die onderneming beter te bereik. Vir hierdie doel het verskeie personeellede wat direk by die 

voorsieningskettingbestuursprosesse betrokke was, opleidingsprogramme in die 2019/2020- boekjaar 

suksesvol voltooi. 

 

Boonop hou hierdie finansiële beperkinge 'n ernstige uitdaging vir die Raad in om voldoende veiligheid by 

die Monument, Museum en Amfiteater te bied om 'n veilige omgewing vir personeel en besoekers te 

verseker. 

 

Die infrastruktuur van die Museum, Monument en Amfiteater is meer as 45 jaar oud, en die deurlopende 

instandhouding bly 'n konstante uitdaging vir die Raad. 'n Strukturele beoordeling van die Museum en die 

Monument het aan die lig gebring dat albei geboue omvattende en dringende instandhouding en 

herstelwerk benodig om progressiewe agteruitgang te oorbrug. Die Raad erken die toekennings wat 

gedurende die oorsigtydperk deur die DSKK beskikbaar gestel is vir onderhoud aan die infrastruktuur; dit is 

goed benut om die voortgesette proses van geriewe se instandhouding te begin. Die Raad het in die 

oorsigtydperk 'n holistiese benadering tot die infrastruktuurontwikkeling van die instelling gevolg en 'n 

projekbestuurder aangestel om sy infrastruktuurontwikkelingsplan te bestuur en 'n holistiese 

infrastruktuurontwikkelingsplan saam te stel, bekend as die User Asset Management Plan (U-AMP). Die 

Raad is vol vertroue dat, danksy die DSKK se kapitaalwerktoewysings, sy visie van selfgenererende 

inkomste-geriewe sowel as 'n veeldoelige lokaal met konferensiegeriewe 'n realiteit sal word. Sulke 

veeldoelige geriewe sal tot groter openbare deelname aan die opvoedkundige programme, geleenthede 

en aktiwiteite van die ATM lei. 

 

Die kompetisie van ander plaaslike instellings wat 

soortgelyke geleenthede (soos musiekkonserte en 

pieknieks) as dié van die ATM aanbied, bly 'n 

uitdaging vir die instelling. Dit impliseer dat die 

ATM voortdurend nuwe en skeppende maniere 

moet vind om sy teikengehore te onderhou en te 

lok. 

 

Die deurlopende dokumentering van die 

verplaaste en gemarginaliseerde narratiewe van 

Afrikaans bly 'n belangrike uitdaging vir die ATM 

weens beperkte finansiële hulpbronne en 

personeel. Die ATM het in die vorige jare die 

plaaslike variëteite van Afrikaans in die Noord-

Kaap gedokumenteer waarvan uitsette soos YouTube-onderhoude oor die mondelinge tradisies van die 

Noord-Kaap gelewer is. Navorsing wat verband hou met ander variëteite van Afrikaans wat 'n ruimte vir 

verskillende "stemme" van Afrikaans gee, moet in die volgende vyfjaar-siklus geprioritiseer word. 

Navorsing oor die gemarginaliseerde geskiedenis van Afrikaans stel die ATM in staat om toenemend 

versamelings en uitstallings te vertoon wat goed gebalanseerd is en die verskillende geskiedenisse met 

betrekking tot die variëteite van Afrikaans insluit. 

V.I.T.O. tydens die ATM se 45ste 
Verjaarsdagfees 

 3.5 Die jaar wat voorlê 

Die uitbraak van die Covid-19-pandemie in Suid-Afrika in Maart 2020 en die daaropvolgende nasionale 
inperking wat op 23 Maart 2020 deur die President van Suid-Afrika aangekondig is, het tot 'n baie onsekere 
toekoms gelei. Die ATM moes vanaf 26 Maart 2020 sy deure vir die publiek sluit en dit is nog onseker 
ǿŀƴƴŜŜǊ ŘƛŜ !¢a ƴŀ ƴƻǊƳŀŀƭ ǎŀƭ ǘŜǊǳƎƪŜŜǊΦ 5ƛŜ ƪƻǊƻƴŀǾƛǊǳǎ ƘŜǘ Řƛǘ ǿŀǘ ƻƴǎ ǾƻƻǊƘŜŜƴ άƴƻǊƳŀŀƭέ ƎŜƴƻŜƳ 
het, ontwrig en dit het tot 'n "nuwe normaal" gelei wat 'n nuwe manier van doen vereis. Die ekonomiese 
onsekerheid wat met die pandemie gepaardgaan, maak toekomstige beplanning baie moeilik, indien nie 
byna onmoontlik nie. Die Raad moes sy teikens in die jaarlikse Prestasieplan vir die 2020/2021- boekjaar 
afwaarts aanpas weens die impak van die koronavirus op die instelling se bedrywighede. Die Raad skat dat 
hy vir die volgende ses maande (Maart 2020 tot Augustus 2020) 'n inkomsteverlies van R600 000 in terme 
van toegangsgeld vir die museum en monument sal moet begroot; daarnaas sal subsidieverlagings weens 
die huidige ekonomiese klimaat ook voor begroot moet word. 

Die Raad verbind homself egter weer tot die volgende projekte en inisiatiewe vir die 2020/2021-boekjaar, 
te midde van al die onsekerheid en die wêreldwye ekonomiese krisis: 

ω 5ƛŜ ŘŜǳǊƭƻǇŜƴŘŜ ŘƛƎƛǘŀƭƛǎŜǊƛƴƎ Ǿŀƴ ŘƛŜ ŀǊƎƛŜŦǾŜǊǎŀƳŜƭƛƴƎ ƳŜǘ ŘƛŜ ǾƻƻǊǘƎŜǎŜǘǘŜ ƻƴŘŜǊǎǘŜǳƴƛƴƎ Ǿŀƴ ŘƛŜ 5{YY 

asook die vergroting van die instelling se virtuele voetspoor 

ω 5ƛŜ ǎƪŜǇ Ǿŀƴ ϥƴ ōŜƳŀƎǘƛƎŜƴŘŜ ƻƳƎŜǿƛƴƎ ǾƛǊ ŘƛŜ ŘŜǳǊƭƻǇŜƴŘŜ ƪŀǇŀǎƛǘŜƛǘǎǾŜǊōǊŜŘƛƴƎ Ǿŀƴ Ǉersoneel in 

strategiese posisies 

ω 5ƛŜ ƘŜǊǎƛŜƴƛƴƎ Ǿŀƴ ƻƴǎ ƘǳƛŘƛƎŜ ƻǇŜƴōŀǊŜ ǇǊƻƎǊŀƳƳŜΣ ƪǳƭǘǳǊŜƭŜ ŀƪǘƛǿƛǘŜƛǘŜ Ŝƴ ƎŜƭŜŜƴǘƘŜŘŜ ƛƴ ϥƴ ǇƻƎƛƴƎ 

om relevant en aktueel te bly 

ω 5ƛŜ ŘŜǳǊƭƻǇŜƴŘŜ ǳƛǘōǊŜƛŘƛƴƎ Ǿŀƴ ƻƴǎ ƘǳƛŘƛƎŜ ǾŜǊǎŀƳŜƭƛƴƎǎ Ŝƴ ǳƛǘǎǘŀƭƭƛƴƎǎ ƳŜǘ ŘƛŜ ǾŜǊǇƭŀŀste of 

"onvertelde" narratiewe van Afrikaans, versamel (waar moontlik) van Afrikaanssprekendes 

ω 5ƛŜ ǾƻƻǊǘŘǳǊŜƴŘŜ ƛƴǎǘŀƴŘƘƻǳŘƛƴƎ Ǿŀƴ ƻƴǎ ƎŜǊƛŜǿŜΣ ƳŀŀǊ ƴŜǘ ǎƻ ōŜƭŀƴƎǊƛƪ ŘƛŜ ǳƛǘōǊŜƛŘƛƴƎ Ǿŀƴ ǎƻƳƳƛƎŜ 

van ons geriewe om op enige gegewe tydstip 'n groter getal mense te kan akkommodeer (sodra normale 

werksaamhede hervat word) 

Die Raad erken die fondse wat gedurende die 2019/2020-boekjaar deur DSKK beskikbaar gestel is, wat dit 

vir die Raad moontlik gemaak het om sy strategiese doelstellings te bereik. Die Raad bly hoopvol dat ons te 

midde van die huidige wêreldwye ekonomiese krisis ons doelwitte in die komende jaar met die 

voortgesette steun van die DSKK sal kan bereik. 

 

 3.6 Erkennings en waardering 

Ek wil my dank en waardering aan die Raadslede uitspreek vir hul toewyding, waardevolle bydraes en 
strategiese toesig rakende die ATM. Verder wil ek my dank uitspreek teenoor die lede van die Oudit-en-
Risikokomitee, asook die Vergoedings-en-Menslikehulpbronne-komitee vir hul toewyding, waardevolle 
insigte en ingeligte aanbevelings aan die Raad. 

Ek wil my dank aan die ATM se Bestuur en personeel oordra vir hul toewyding aan en verbintenis tot die 
instelling. Ek wil erkenning gee aan die uitstekende prestasie van die Bestuur en personeel wat weer hul 
teikens bereik het soos uiteengesit in die JPP vir die oorsigtydperk. 

Ek wil ook 'n spesiale woord van dank en waardering uitspreek teenoor die agbare Minister van Sport, Kuns 
en Kultuur, mnr. Nathi Mthethwa (LP), vir die voortgesette jaarlikse finansiële toekenning wat die 
departement ter ondersteuning van die ATM se werk doen. Sy voortgesette persoonlike belangstelling in 
en aandrang op skoon oudits gedurende die termyn van die huidige Raad getuig van sy groot belangstelling 
in die ATM se welstand. 

Dit is my wens dat ons almal veilig en gesond sal bly gedurende hierdie baie moeilike tyd.  

 3.7 Gevolgtrekking 

 

Die Raad bly daartoe verbind om die posisie van die Afrikaanse Taalmuseum en -monument as 'n 

dinamiese, inklusiewe, getransformeerde en lewende instelling, wat streef na die bevordering van 

maatskaplike samehorigheid en nasiebou, te versterk. Dit is van strategiese belang vir die Raad om voort 

te gaan met die lewering van goeie en gebalanseerde openbare programme, kulturele aktiwiteite en 

geleenthede wat verteenwoordigend is van die diversiteit in die Afrikaanse gemeenskap. Die Raad sal 

ǾƻƻǊǘƎŀŀƴ ƻƳ ǊǳƛƳǘŜǎ ǘŜ ōƛŜŘ ǾƛǊ ǳƛǘŜŜƴƭƻǇŜƴŘŜ άǎǘŜƳƳŜέ ǳƛǘ ŀƭƭŜ ǎŦŜǊŜ Ǿŀƴ ŘƛŜ !ŦǊƛƪŀŀƴǎŜ ǘŀŀƭƎŜƳŜŜƴǎƪŀǇ 

danksy ons aktuele seminare, intergenerasie-dialoë en besprekingsreekse. Hierdie ruimtes van 

betrokkenheid speel 'n belangrike rol tydens Afrikaanssprekendes se reis na maatskaplike samehorigheid 

en genesing. 

 

Dit is die ATM-Raad se brandende begeerte dat die instelling van krag tot krag sal groei tot voordeel en in 

diens van die groter Suid-Afrikaanse gemeenskap. 

 

 

 

 

Prof EO Saal 
VOORSITTER 
Die Afrikaanse Taalmuseum en -monument 
31 Julie 2020

ATM-raad is v.l.n.r. mnr. Jurie Saal, dr. William Langeveldt, 

mnr. Logan Munsamy, prof. Janis Grobbelaar, prof. Elvis Saal 

(voorsitter van die raad), adv. Penny Magona 

(ondervoorsitter), mnr. Cecil le Fleur en prof Steward van Wyk 

4. Direkteursoorsig  

 

 

 

 

 

 

 

 

In die boekjaar 2019/2020 was die Bestuur se hooffokus op 

die opstel en indien van akkurate finansiële jaarstate van 'n 

hoë gehalte wat aan die tersaaklike tesourie-regulasies asook 

voorsieningskettingprosedures voldoen vir die Ouditeur-

Generaal se kantore. Die ouditstrategie het hoofsaaklik op die 

gebiede van sake-ontwikkeling en openbare betrokkenheid 

soos uiteengesit in die Jaarlikse Prestasieplan (JPP) gefokus. 

Die voorbereidings vir die beplanning en uitvoering van 

hierdie ouditstrategie is egter in die laaste kwartaal erg deur 

die Covid-19-pandemie beïnvloed. 

Die bestuur het 'n verslag ontvang wat die onvermoë van die 

aangestelde diensverskaffer om die finansiële state ingevolge 

AERP-standaarde op te stel beklemtoon. Dit het voorts 

kwessies rakende finansiële onjuisthede geopper wat in 'n 

brief wat aan die diensverskaffer voorgelê is. Die nakoming 

van die regulasies van die 

voorsieningskettingbestuur 

en verkrygingsprosedures 

bly 'n uitdaging vir die 

openbare instelling. Remediërende optrede behels dat personeel 

voortdurend opleiding ontvang rakende die verskillende prosedures vir 

die verkryging van goedere en dienste. Die dienste van kundiges sal ook 

ingeroep word om te help met die nakoming van die regulasies van 

voorsieningskettingbestuur. Ons kan verder meld dat die rekening vir 

dienste gelewer deur die Ouditeur-Generaal ten volle vereffen is.  

In die hantering van probleme rakende die verouderde infrastruktuur is 

'n projekbestuurder aangestel wat verantwoordelik sal wees vir die 

projekbestuur van die ATM se kapitale werke-program, die beplanning 

van al sy toekomstige kapitaalwerke-vereistes asook die ontwikkeling 

Michael Jesaja Jonas 
Direkteur van die Afrikaanse Taalmuseum en -monument 

Die Afrikaanse Taalmuseum 

Taalmonument Amfiteater 

Die Afrikaanse Taalmonument 

van die User Asset Management Plan (U-AMP) soos per die WBOB-vereiste. 'n Diensvlakooreenkoms en 

werksplan is deur die twee partye opgestel en onderteken en die hersiene U-AMP is op 30 Junie 2019 

ingedien. Die projekbestuurder het gedurende die oorsigtydperk en onder leiding van die Bestuur die 

raamwerk vir 'n meesterplan opgestel, voorlopige ontwerpe vir die personeelkleedkamer voltooi, 'n 

evaluering van die bestaande en toekomstige infrastruktuurbehoeftes vir die instelling gedoen en die 

instandhoudingsbehoeftes geprioritiseer. Die U-AMP vir die boekjaar 2019/2020 is hersien en in lyn met 

bogenoemde infrastruktuurbehoeftes en instandhoudingsprioriteite gebring. Ons wag egter op 'n 

gunstige reaksie van die Departement van Kuns en Kultuur ten opsigte van die toekenning vir 

kapitaalwerke vir die 2020/2021-boekjaar ς dit het van R17 038 000 vir die oprigting van die werkers se 

kleedkamer en instandhouding van alle ATM-geriewe, insluitende sekuriteit, afgeneem tot R5 736 090, 

toegeken vir slegs die onderhoud en sekuriteit. Die besnoeiings in die toekennings is gedoen sonder 

verduideliking of vooraf raadpleging met die instelling. Die aangeleentheid is weer op 11 September 2019 

op die forum vir uitvoerende hoofde met die Direkteur-Generaal geopper. Die betrokke verantwoordelike 

beamptes sal die saak ondersoek en die ATM skriftelik beantwoord. 

 

 

 

 

 

 

 

 

 

In die boekjaar 2019/2020 het ons Facebook-volgelinge die 18 000-kerf bereik. Ons elektroniese 

mediaspoor is uitgebrei met die plasing van 'n reeks onderhoude op ons YouTube-kanaal. Die 

onderhoude fokus op die mondelingse geskiedenis-tradisies van spoke en slange wat deel vorm van ons 

Noord-Kaapse mondelinge geskiedenisprojek. Afgesien van die historiese brokkies op ons Facebook-blad, 

het die ATM ook twee artikels in die aanlyn-koerant vryeweekblad.com en in die erfenisbylaag van 

Rapport gepubliseer. 'n Hoofstuk waarin die totstandkoming van die museum en die monument in 

konteks geplaas is, is in 'n internasionale akademiese artikel oor taalmuseums, geborg deur Routledge 

Uitgewers, gepubliseer. Die ATM het 'n buitengewoon gewilde plek vir die skiet van advertensies en die 

verfilming van plaaslike en internasionale filmproduksies geword. Gedurende die oorsigtydperk het ons 

verskeie filmspanne verwelkom; die opvallendste was die BBC-reeks The Watch met personeel, akteurs, 

ondersteunende en tegniese spanne van meer as 500 in totaal. Die verhuur van die monument vir die 

opname en verfilming van produksies het bewys dat dit 'n baie winsgewende manier is om die ATM se 

inkomste te verhoog, veral gegewe die DKK se voorgestelde begrotingbesnoeiings. 

Die ATM is ook besig met die finalisering van die tenderspesifikasies en 

die huurooreenkoms vir die koffiewinkel aangesien die bestaande 

huurooreenkoms einde Maart 2020 verstryk. Hierdie gerief het die 

potensiaal om tot die totale inkomste van die instelling by te dra. As deel 

van ons pogings om inkomste te genereer om ons openbare programme 

te finansier, is vergaderings met Drakenstein-munisipaliteit se 

wyksraadslede, die uitvoerende burgemeester van die Kaapse Wynland-

munisipaliteit, die burgemeesterskomiteelede vir ekonomiese 

ontwikkeling asook personeel belê om die potensiaal vir toekomstige 

befondsing en samewerking vas te stel. 

 

As deel van die interaksie met die publiek en dienslewering aan ons 

gehoor, het die ATM Internasionale Museumdag 2019 gevier deur hulde 

aan Suid-Afrika se 

musikale rykdom ς van 

rieldans en Klopse tot 

tradisionele Xhosa-

danse en ballet ς te bring. Aangesien die tema vir 

Museumdag 2019 'Museums as kulturele kerns: die 

toekoms van tradisies' was, het die geleentheid gefokus 

op die rol wat museums speel as kulturele spilpunte waar 

tradisies bewaar, beleef en aangepas kan word. Die 

geleentheid is goed bygewoon en was 'n platform vir 

plaaslike kunstenaars om hul talente ten toon te stel.  

Afrikadag is op 25 Mei 2019 gevier deur die Afrika-erfenis van die Afrikaanse taal en die onderlinge 

invloede tussen Afrikatale en Afrikaans te herbevestig. Gratis toegang is aan alle Afrikane (behalwe Suid-

Afrikaners) gebied wat op daardie dag met 'n geldige paspoort van enige ander Afrikaland opgedaag het. 

Om twaalfuur is die Afrika Unie se amptelike lied gesing, gevolg deur 'n gratis begeleide toer deur die 

monument. Die ikoniese beeldhouwerk lê sterk klem op Afrikaans se Afrika-oorsprong, en die simboliek 

maak dit duidelik dat die toekoms van Afrikaans saam met ander Afrikane in Afrika is. 

Op Jeugdag het die ATM 'n werksessie oor die skryf van gedigte 

met die kundige prof. Bernard Odendaal aangebied. Dit is in 

samewerking met die ATKV-Skryfskool van die Noordwes-

Universiteit gedoen en deur die LW Hiemstra Trust geborg. Die 

ATM het 10 Drakenstein-leerders gesteun om die dag gratis by 

te woon.  

Om 'n stabiele inkomste 

te verseker, het die 

somerseisoen van 2019 

met die volmaan- en sterrekykpieknieks weggespring. Met die 

skep van 'n platform vir plaaslike talent en kunstenaars in die 

Kaapse Wynland-distrik, het die ATM die tweede 'Kerfsfees 

onder/met die Sterre'-konsert aangebied. Die eerste #Onse Fees 

is in samewerking met ATKV aangebied; hierdie fees van drie dae 

The Unknown Dance Crew 
tydens die ATM se 45ste 

Verjaarsdagfees 
 

Groen en Gesonde-program tydens die ATM 
se 45ste Verjaarsdagfees  

Werksessie oor die skryf van gedigte  

Rieldans tydens die ATKV #OnseFees 












































































